Chapter 7: Londinium
 			

frūctus mīrābilis
Catia rem nārrat.
ōlim in oppidō cum sorōre, nōmine Aucissā, ambulābam. in forō erāmus quod cibum quaerēbāmus. multī īnstitōrēs cibum mīrābilem vēndēbant. ūnus īnstitor appropinquāvit.
‘ecce menta et cucumerēs!’ īnstitor clāmābat. ‘ecce prūna et māla! vōs puellae cunīculōs anteā spectāvistis?’
‘certē, īnstitor!’ Aucissa clāmāvit. ‘sed mālum nōn gustāvī.’
‘quid?’ īnstitor rogāvit. ‘tū mālum nōn gustāvistī? mālum est frūctus dulcissimus!’
tandem ē forō ambulāvimus. Aucissa mentam et multa māla in sportā portābat. prope pontem popīna sordida erat, ubi nautae tōtum diem lūdēbant et bibēbant. mīles pontem custōdiēbat, et prope popīnam stābat. mīles erat Giscō. ingēns nauta Hispānus, postquam Aucissam spectāvit, vehementer clāmāvit, ‘ohē, puella! quid in sportā portās?’ omnēs nautae rīdēbant.
‘vidēre vīs?’ ego clāmāvī. tum ego mālum in nautam vehementer iactāvī, sed nauta mālum vītāvit. Giscō mālum nōn vītāvit. mālum mīlitem vulnerāvit. sanguis ē nāsō effluēbat.
ego valdē timēbam, quod mīlitem Rōmānum vulnerāvī. sed mīles rīdēbat. ‘cavē, puella! mālum est frūctus perīculōsus!’
Aucissa quoque rīdēbat, et ‘cavē, mīles, soror mea est perīculōsa!’ clāmāvit.

